
“Qərbi Azərbaycana doğru – 
Vətən bizi səsləyir”

Azərbaycan Dövlət Pedaqoji Universitetində Qərbi Azərbaycanın Dərələyəz ma-
halının Keşkənd və Paşalı icmalarının birgə təşkilatçılığı ilə Ümummilli Lider 
Heydər Əliyevin 100 illik yubileyi çərçivəsində “Qərbi Azərbaycana doğru – 
Vətən bizi səsləyir”  adlı ümumpespublika konfransı keçirilib.

Məclisdən əvvəl universitetin filologi-
ya fakültəsinin hazırladığı iki hissədən 
ibarət “Zəfər guşəsi”nin açılışı olub. Bi-
rinci hissədə Pedaqoji Universitetin Qa-
rabağda şəhidlik zirvəsinə ucalmış tələ-
bə və məzunlarının hünəri yer alıb. İkinci 
hissədə isə  Şuşanın işğaldan azad edil-
məsini və xalqımızın möhtəşəm “Dəmir 
yumruq”  birliyini  əks etdirən kompozi-
siya təqdim olunub. Konfrans iştirakçıları 
universitetin foyesində Qərbi Azərbaycan 
mədəniyyətini və folklorunu, eləcə də ta-
rixi abidələrini əks etdirən fotolarla, kitab 
sərgisi ilə də tanış olublar.

ADPU-nun beynəlxalq əlaqələr üzrə 
prorektoru, filologiya fakültəsinin dekanı, 
Dərələyəz mahalı Keşkənd rayonu üzrə 
icma rəhbəri, professor Mahirə Hüsey-
nova konfransı açıq elan edərək Qərbi 
Azərbaycan İcmasının tarixi torpaqla-
rımız uğrunda mübarizəsinin dövlət və 
ümumxalq dəstəyi ilə qarşılanmasının 
önəmini vurğulayıb. 

ADPU-nun rektoru, professor Cəfər 
Cəfərov qeyd edib ki, əsası hmummilli 
lider Heydər Əliyevin yaratdığı bünöv-
rə üzərində Prezident İlham Əliyevin 
rəhbərliyi ilə Azərbaycan xalqı öz gücü 

hesabına ərazi bütövlüyünü və suve-
renliyini bərpa etdi. Bu gün isə Qərbi 
Azərbaycana Qayıdış Konsepsiyasının 
reallaşdırılması ilə bağlı məqsədyönlü 
siyasət həyata keçirilir. 

Qərbi Azərbaycan İcmasının İdarə 
Heyətinin sədri, Milli Məclisin deputatı 
Əziz Ələkbərli bildirib ki, Prezident İlham 
Əliyev 2022-ci il dekabrın 2�-də İcma-
nın yeni inzibati binasındakı nitqində 
Qərbi azərbaycanlıların tarixi Vətənlə-
rinə qayıdışı üçün Azərbaycan dövləti-
nin köməyinə arxalana biləcəyini bəyan 
edib. Dövlət başçısının həmin görüşdə 
qarşıya qoyduğu vəzifələr Ulu öndər 
Heydər Əliyevin 199�-ci ildə imzaladığı 
“19��²19�3-cü illərdə azərbaycanlıların 
Ermənistan SSR ərazisindəki tarixi-etnik 
torpaqlarından kütləvi surətdə deportasi-
yası haqqında” fərmandan irəli gələn hə-
dəfləri gündəmə gətirdi. 

Konfransda ADPU-nun beynəlxalq 
əlaqələr üzrə prorektoru, filologiya fa-
kültəsinin dekanı, Dərələyəz mahalı Keş-
kənd rayonu üzrə icma rəhbəri, professor 
Mahirə Hüseynova, Qərbi Azərbaycan 
İcması Ağsaqqallar Şurasının üzvü Abel 
Məhərrəmov, deputatlar Hikmət Baba-
oğlu, Musa Quliyev, Fəzail Ağamalı, Mə-
lahət İbrahimqızı və digər natiqlər əzəli 
torpaqlarımıza qayıdışla bağlı kütləvi 
maarifləndirmə tədbirlərinin keçirilməsi-
nin əhəmiyyətini vurğulayıblar.

Konfrans bədii hissə və Qərbi Azər-
baycanla bağlı videoçarxın nümayişi ilə 
sona yetib. 

NamਟT Ə+MƏDOV
X4 

Türk Dünyası Media və  
İncəsənət Simpoziumu

Bakı Dövlət Universitetində (BDU)  “Heydər Əliyev İli” çərçivəsində tədbirlər 
silsiləsindən Türkiyə Cümhuriyyətinin 100 illik yubileyinə həsr olunmuş III Bey-
nəlxalq Türk Dünyası Kommunikasiya (Media) və İncəsənət Simpoziumu baş-
lanıb.

Tədbirdən əvvəl universitetin foyesin-
də təşkil olunmuş qrafik dizayn sərgisinə 
baxış keçirilib. Rektor Elçin Babayev 
simpoziumu açaraq 2023-cü ilin Türk 
dünyası və Azərbaycan üçün əlamətdar 
olduğunu vurğulayaraq bildirib ki,  bu il 
müstəqil Azərbaycan dövlətinin qurucusu 
və memarı Heydər Əliyevin 100 illik yubi-
leyi böyük sevgi və ehtiramla qeyd edilir. 
Qardaş Türkiyə Cümhuriyyəti  qurulma-
sının 100-cü ildönümü də xalqlarımızın 
böyük bayramıdır.  

Bildirilib ki, Vətən müharibəsi zamanı 
və ondan  sonra Azərbaycan reallıqla-
rının dünyaya çatdırılmasında türk me-
diası önəmli rol oynayıb. Azərbaycanla 
Türkiyə arasında “Media sahəsində stra-
teji əməkdaşlıq haqqında” Anlaşma Me-
morandumunun təsdiq edilməsi, “Birgə 
Media Platforması” çərçivəsində Azər-
baycan–Türkiyə ikitərəfli əlaqələrini və 
əməkdaşlığını media və kommunikasiya 
sahəsində gücləndirməklə strateji media 
ortaqlığının yaradılması qardaş türk döv-
lətləri üçün yol xəritəsidir. Məhz dezinfor-
masiyalara qarşı birgə mübarizə, dünya 
ictimaiyyətinin düzgün məlumatlandırıl-
ması, televiziya və kino sahəsində ortaq 
işlər, media qurumlarının tərəfdaşlığı gü-
nün tələbinə çevrilib. Ortaq dəyərlərimi-
zin təbliği baxımından bu gün keçirilən III 
Beynəlxalq Türk Dünyası Kommunikasi-
ya �Media� və İncəsənət Simpoziumu da 
bu böyük missiyaya töhfə verəcək.   

Türk Dünyası Jurnalistlər Federasi-
yasının �TDJF� sədri Menderes Dəmir 
çıxışında qeyd edib ki, ümumtürk ailəsi-
nin güclü olması üçün türkdilli mətbuatın, 
mədəniyyət xadimlərinin, alimlərinin üzə-
rinə böyük vəzifə düşür. Bu istiqamətdə 
birgə layihələr həyata keçiriləcək, ortaq 

dəyərlər daha geniş  təbliğ olunacaq.
Özbəkistan Jurnalistika və Kütləvi 

Kommunikasiya Universitetinin kafed-
ra müdiri, professor Nazire Taşpolato-
va, Qazaxıstan Avrasiya Universitetinin 
dekanı, professor Kairat Omirbayulya, 
Şimali Kipr Türk Cümhuriyyətinin Lekfe 
Avropa Universitetinin dekanı, professor 
Elif Asude Tuncay çıxış edərək konfran-
sın işinə uğurlar arzulayıblar. 

Mərasimdə BDU və Türk Dünyası 
Jurnalistlər Federasiyası arasında əmək-
daşlıq protokolu imzalanıb. Sonra re-
jissor Vaqif Mustafayevin Türk Dünyası 
Jurnalistlər Federasiyasının təşkilatçılığı 
ilə Ankarada keçirilən “VIII Türk Dünyası 
Sənədli Film Festivalı”nda baş mükafatı 
qazanan “Fikrət Əmirov” sənədli  filmi və 
TDJF-nin fəaliyyətinə həsr olunmuş video- 
çarxlar nümayiş olunub.      

Xatırladaq ki, “Doqquz ölkə, doqquz 
şəhər, bir festival” şüarı altında keçirilən  
kino bayramında mükafata layiq görülən 
filmlərin dünyanın 9 ölkəsində nümayiş 
etdirilməsi planlaşdırılıb. Bu sıradan ilk 
nümayiş BDU-da keçirilib.

XQ

Bakıda Çexiyanın Milli Günü
Oktyabrın 27-də Çex Respublikasının Milli Günü münasibətilə Bakıda rəsmi 
qəbul təşkil olunub.

Çexiyanın Azərbaycandakı səfiri Mi-
lan Sedlaçek ölkələrimiz arasındakı stra-
teji tərəfdaşlıq əlaqələrinin inkişafından 
danışıb. Çexiya ilə Azərbaycan arasında 
diplomatik münasibətlərin bu il 30 illiyi-
nin qeyd olunduğunu diqqətə çatdıran 
diplomat deyib: �Azərbaycan və Çexiya 
arasında siyasi, iqtisadi, mədəniyyət və 
digər sahələrdə əlaqələr inkişaf etdirilir. 
Əlaqələrimizin əhatə dairəsi getdikcə ge-
nişlənir. Ölkələrimiz arasında parlament-
lərarası əlaqələr də yüksək səviyyədədir. 
Çex Respublikası həmişə Azərbaycanın 
ərazi bütövlüyünü dəstəkləyib. Qaraba-

ğın azadlığı ilə ölkənin ərazi bütövlüyü-
nün tam təmin olunması çex xalqını da 
çox sevindirir�. 

Xarici işlər nazirinin müavini Fariz 
Rzayev diplomata Çex Respublikası-
nın Milli Günü münasibətilə Azərbaycan 
Hökuməti adından təbriklərini çatdırıb. 
Ölkələrimiz arasında 1993-cü il yanva-
rın 29-da qurulan diplomatik münasibət-
lərin bu il 30-cu ildönümünün olduğunu 
diqqətə çatdıran nazir müavini əlaqələri-
mizin strateji tərəfdaşlıq səviyyəsinə yük-
səldiyini vurğulayıb.   

XQ

Azərbaycanla İraq arasında əlaqələr genișlənir

Oktyabrın 27-də xarici işlər naziri Ceyhun Bayramov İraq Respublikası 
Nümayəndələr Şurasının (parlament) üzvü Elşad Salihinin rəhbərlik etdiyi 
nümayəndə heyəti ilə görüşüb.

Görüş zamanı Azərbaycan–İraq mü-
nasibətlərində son zamanlar artan dina-
mizm, bu xüsusda, cari ilin mart və iyul 
aylarında müvafiq olaraq, İraq Preziden-
ti və xarici işlər nazirinin Azərbaycana 
səfərləri, bu səfərlər çərçivəsində baş tu-
tan ali və yüksək səviyyəli görüşlər məm-
nunluqla xatırlanıb.

Azərbaycan ilə İraq arasında mövcud 
siyasi dialoqun, iqtisadi-ticarət əlaqələri-
nin, parlamentlərarası və regionlararası 
əməkdaşlığın və mədəni mübadilələrin 
davamlı şəkildə sürdürülməsinin önəmin-
dən bəhs olunub.

Hər iki ölkədəki mövcud diploma-
tik təmsilçiliklərdən əlavə, mədəniyyət 
mərkəzləri vasitəsilə humanitar müba-
dilələrin təşviqinin xalqlarımızın bir-birinə 
daha da yaxınlaşmasına töhfə verə bilə-
cəyi qeyd olunub.

Görüş zamanı, həmçinin qarşılıqlı 
maraq doğuran digər ikitərəfli və regional 
məsələlər ətrafında fikir mübadiləsi apa-
rılıb. 

XQ

AŞ-nin əsassız 
ittihamları və qərəzli 

münasibəti rədd edildi

Azərbaycanın Avropa Şurasının 
Yerli və Regional Hakimiyyətlər 
Konqresindəki nümayəndə heyəti 
oktyabrın 26-da bu qurumun 

Azərbaycanın Qarabağ bölgəsi ilə 
bağlı qəbul etdiyi bəyannamədə ölkə-
mizə qarşı əsassız ittihamları və qərəzli 
münasibəti qətiyyətlə rədd edən bəyanat 
yayıb. 

Bəyanatda bildirilir: “Azərbaycan nü-
mayəndə heyəti olaraq, ölkəmizə qarşı 
göstərilən bu ədalətsiz yanaşmanı tam 
şəkildə rədd edir və Konqresi regionu-
muzda sülh prosesi ilə bağlı lazımi eh-
tiyatlı davranış sərgiləməyə və ciddi şə-
kildə öz mandatı çərçivəsində hərəkət 
etməyə çağırırıq”.

XQ

Sülhməramlılar əməliyyat 
zonasının adını dəyișib

Rusiya Federasiyasının Müdafiə Nazirliyi hərbi idarənin bülletenində Rusiya 
sülhməramlılarının Qarabağda fəaliyyət göstərdiyi zonanın adını “Azərbaycan 
Respublikasının Qarabağ iqtisadi rayonu” kimi qeyd edib.

Əvvəllər Rusiya Müdafiə Nazirliyinin 
bülletenlərində hərəkət zonası “Dağlıq 
Qarabağ münaqişəsi zonası” adlanırdı.

2� oktyabr tarixli bülletendə, həmçinin 
qeyd olunur ki, yollarda hərəkətin təhlükə-
sizliyini təmin etmək məqsədilə Xankəndi 
ərazisində iki post yaradılıb.

Məlumata görə, 2023-cü il sentyabrın 
19-dan etibarən Rusiya sülhməramlıla-
rının Ağdərə, Xocavənd, Xocalı və Şuşa 
rayonlarında � müşahidə, 1� müvəqqəti 
müşahidə məntəqəsi bağlanıb.

XQ

Zəfər və Dövlət bayrağı günləri  
ilə bağlı film Stokholmda

İsveçin paytaxtı Stokholmda “Heydər Əliyev İli” çərçivəsində qarşıdan gələn 
Zəfər Günü və Dövlət Bayrağı Günü münasibətilə isveçli film mütəxəssisi 
Mikael Silkebergin “Odin kodu” adlı sənədli filminin təqdimatı keçirilib.

Azərbaycanın İsveçdəki səfiri Zaur 
Əhmədov Müzəႇər Ali Baş Komandan 
İlham Əliyevin rəhbərliyi ilə qəhrəman 
əsgərlərimizin qanı və canı bahasına tor-
paqlarımızın düşmən tapdağından tam 
azad edilməsinin Azərbaycan tarixinin 
ən vacib məqamlarından biri olduğunu 
bildirib. Qazanılan Qələbəni beynəlxalq 
hüququn və tarixi ədalətin təntənəsi ad-
landıran Zaur Əhmədovun sözlərinə görə, 
sevindirici haldır ki, bu gün belə bir bay-
ram Azərbaycanın və onun zəngin mədə-
niyyətinin böyük dostu Mikael Silkeberg 
tərəfindən ərsəyə gətirilmiş, Skandinaviya 
və Azərbaycan arasında tarixi əlaqələrə 
həsr olunan �Odin kodu� sənədli filminin 

təqdimatı ilə qeyd olunur.
Daha sonra çıxış edən filmin rejissoru 

Mikael Silkeberg UNESCO üzrə Azərbay-
can Milli Komissiyasına və Azərbaycanın 
İsveçdəki səfirliyinə filmin ərsəyə gəlmə-
sində verdikləri dəstəyə görə minnətdarlı-
ğını bildirib. Qeyd olunub ki, bu film Azər-
baycan və Skandinaviya ölkələri arasında 
qədim tarixə əsaslanan əlaqələrdən və 
bu əlaqələrin öyrənilməsinə böyük əhə-
miyyət verən məşhur norveçli alim və 
səyahətçi Tur Heyerdalın ölkəmizə səfəri, 
hmummilli lider Heydər Əliyevlə görüşlər-
də səsləndirilən fikirlər və ortaya qoyulan 
hipotezalardan ilhamlanır. 

Daha sonra “Odin kodu” sənədli filmi 
nümayiş olunub.

